Erliebea eta Harriak

GALDUTAKO KUTXAN...

Aurreko astean, etxeko armairu baten garbiketa egiten, Amaiak 6 mineral zituen
kutxa bat topatu zuen. Mineralak zenbakituak baina nahastuta eta izenik gabe
zeuden. Hemen dituzu Amaiak aurkitutako mineralak:

Zein mineralak ziren jakin nahian, ikerketan hasi zen. Mineral horiek begiratu eta aztertu
ondoren, ondoko informazioa bildu zuen:

1. minerala: Oso arina da eta azkazalez marratzen da. Eskata itxura du eta xafla mehe-meheak,
plastiko gardena bailiran, askatzen ditu.

2. minerala: Azkazalak marratzen du. Kubo itxura eta gatz zaporea ditu.

3. minerala: Ez da 0so astuna, 0so erraz marratzen du azkazalak. Ukimen leuna du.

4. minerala: Aurrekoek baino pisu gehiago du. Ezin da azkazalez marratu, ezta labanaz ere. Beira
distira du. Prisma itxura duten kristalak dira.

5. minerala: Azkazalez presioa egiten marratzen da. Xafla gordin batzuk antzematen zaizkio.

6. minerala: Erromboedro forma ona du. Azkazalez ez, baina labanaz erraz marratzen da. Honek
marratu du 5.a baina, 4.zenbakia duenak marratu dio berari.

Egileak: A.O./ M.M.P. 1/2




Erliebea eta Harriak

Lagundu Amaiari bere ikerketan.

0 Zein ezagutu dezakegu bere zaporeagatik? Zein mineral ote da hori?

0 Zein ezagutuko zenuke bere formagatik? Mineralen zenbaki eta izenak eman.

o0 Zein mineral da xafla mehe-meheak dituena?

0 Zer froga egin zuen Amaiak 3, 4, 5 eta 6.ak bereizteko? Zein mineral dira horiek?

o Ordenatuko al zenituzke moduren batean, 3., 4., 5. eta 6. mineralak?

Zein irizpideren arabera sailkatu dituzu horiek?

